
Kuala Lumpur: Bekas Ketua Pe-
gawai Eksekutif (CEO) 1Malaysia
Development Berhad (1IMDB) Da-
tuk Shahrol Azral Ibrahim Halmi,
mengakui meletakkan Datuk Seri
Najib Razak seperti ‘Maharaja
IMDB’ kerana bekas Perdana
Menteri itu memiliki kuasa mut-

lak.

Mengikut saksi pendakwaan
kesembilan itu, walaupun perun-
tukan Memorandum dan Artikel
Pertubuhan IMDB mengambil ki-
ra pandangan Lembaga Penga-
rah, namun secara amalannya
Najib memiliki kuasa penuh dan
bebas menguruskan hal ehwal
syarikat pelaburan strategik itu.

Shahrol Azral yang disoal balas
peguam, Tan Sri Muhammad Sha-
fee Abdullah, pada hari ke-23 per-
bicaraan, berkata sepanjang be-
kerja rapat dengan Najib, pihak-

nya perlu mengikut permintaan
bekas Perdana Menteri itu.

Terdahulu, Muhammad Shafee
yang merujuk kepada Memoran-
dum dan Artikel Pertubuhan
IMDB, mencadangkan Artikel 117
memperuntukkan bahawa sesete-
ngah perkara tidak boleh dilaku-
kan tanpa kebenaran bertulis Per-
dana Menteri, tetapi keputusan
masih terletak di tangan Ahli
Lembaga Pengarah.

Disoal Muhammad Shafee ber-
hubung tafsiran Artikel itu,
Shahrol Azral berkata secara ke-
seluruhannya, peruntukan itu
memberikan laluan kepada ke-
rajaan  untuk  menggunakan
IMDB sebagai instrumen pela-

“"Dari 2009

sehingga saya
meninggalkan
Jjawatan CEO dalam
1MBD pada 2013,
Najib memegang
kuasa mutlak dalam
menguruskan 1MDB.

Shahrol Azral Ibrahim Halmi,
Bekas CEO 1MDB

buran strategik.

Jelas saksi itu lagi, pada masa
sama ia memberikan kuasa ke-
pada Perdana Menteri untuk me-
nguruskan hak ehwal syarikat de-
ngan bebas bagi menentukan hala
tuju syarikat.

“Dari 2009 sehingga saya me-
ninggalkan jawatan CEO dalam

IMBD pada 2013, Najib memegang

kuasa mutlak dalam mengurus-
kan 1MDB,” katanya.
Muhammad Shafee: Saya men-
cadangkan kepada kamu, pe-
runtukan ini seperti kuasa ve-
to oleh seorang Perdana Men-
teri melangkaui keputusan
syarikat?

Shahrol Azral: Secara hitam pu-
tih iya, tetapi ia tidak terjadi
seperti itu. Apa yang saya boleh
katakan apabila bekerja secara
rapat dengan Perdana Menteri,
kita perlu mengikut perminta-
annya.

Muhammad Shafee: Saya ca-
dangkan kepada kamu, inter-
pretasi kamu adalah salah. Ka-
mu membuatkan Najib seperti
Maharaja 1MDB, seolah-olah
tidak ada semak dan imbang?
Shahrol Azral: Dalam kes ini?
Saya boleh katakan iya.

Muhammad Shafee: Jadi dia
(Najib) memang Maharaja da-

Najib hadir di Kompleks Mahkamah Kuala Lumpur, semalam.

lam 1IMDB?
Shahrol Azral: Dalam wurusan
usaha sama dijalankan 1IMDB de-
ngan syarikat luar, iya.

Terdahulu di awal prosiding itu,
Shahrol  Azral, memberitahu
mahkamabh, pelantikan beliau se-
bagai pengarah ditandatangani
Najib atas kapasiti sebagai Pe-
ngerusi Lembaga Penasihat.

Muhammad Shafee kemudian
mempersoalkan bahawa pelantikan
itu adalah tidak sah kerana ia se-
harusnya ditandatangani Najib atas
kapasiti sebagai Perdana Menteri.

Peguam itu kemudian menca-
dangkan kepada saksi bahawa pe-
lantikannya adalah satu penipuan
dan tidak sah.

Shahrol membantah cadangan

itu dan menyatakan ia masih di-
tandatangani orang sama (Najib).

“Pelantikan itu juga dibuat
menggunakan kepala surat Per-
dana Menteri,” katanya

Pada prosiding itu, Shahrol
Azral turut mengakui menanda-
tangani minit mesyuarat di an-
tara Pengerusi Lembaga Penasi-
hat dan CEO 1MDB.

Antara kandungan minit me-
syuarat itu membabitkan isu kon-
troversi termasuk pelaburan ke
dalam Kumpulan Hotel Maybour-
ne di United Kingdom (UK).

Shahrol Azral memberitahu mi-
nit mesyuarat itu turut mengan-
dungi cadangan untuk IMDB me-
labur sebanyak £52 juta dengan
memiliki pegangan 12 peratus.


mailto:bhnews@bharian.com.my

